
Miyaad hore u lahayd 
caynsanaan caafimaad?
Haddii aad hore u qaadanaysay caynsanaanta 
caafimaad ee la soo marsiiyo Apple Health ee 
loogu talogalay carruurta (sidoo kale loo yaqaano 
Medicaid ama CHIP), waxaad u baahan tahay in 
aad dib-u cusboonaysiisid caynsanaantaada si aad 
u sii lahaatid.

Hanaanka dib u cusboonaysiinta wuxuu ka duwan 
yahay sidii markii hore:

•	 Haddii aad jirtid 19 ama ka weyn, waxaad dib 
u cusboonaysiin kartaa adigoo booqanaya 
mareegtada cusub ee Healthplanfinder  
www.wahealthplanfinder.org. Ka eeg faahfaahinta 
gudaha. 

•	 Haddii aad jirtid 18 ama ka yar tahay aadna 
kaligaaga codsanaysid, waxaad kaliya codsan 
kartaa ama dib u cusboonaysiin kartaa adigoo 
wacaya 1-855-923-4633 ama caawimaad 
ka helaya qof dhex jooga bulshadaada. Si 
aad u heshid caawiye/hage qof ahaan ah oo 
bulshada dhex jooga, booqo barta internetka ee 
Healthplanfinder www.wahealthplanfinder.org.    

Maamulka Daryeelka Caafimaad ayaa maamula 
Washington Apple Health (Medicaid).

Haddii aad qabtid su’aalo ku saabsan caynsanaantan, 
wac 1-800-562-3022.  

Adeegsadeyaasha TTY/TDD waca, 1-800-848-5429.

Su'aalo? 
Noola soo xiriir 
caawimaad bilaash ah!

Miyaad u baahan tahay 
daryeel caafimaad oo 
kharashkiisu hooseeyo 
ama lacag la’aan ah?
Waan ku cayminay

Waxa ay u baahan  
yihiin dhallinyarta iyo  

dhallinta qaangaarka ah  
in ay ka ogaadaan  

Washington Apple Health

Miyaan heli karaa 
daryeel caafimaad oo 
kharashkiisu hooseeyo 
ama lacag la’aan ah?
Miyaad ogtahay in dhallinyaro iyo dhallin qaangaar 
ah badan ee ku dhaqan Gobolka Washington ay heli 
karaan daryeel kharashkiisu hooseeyo ama lacag 
la'aan ah?  

Waxaa loo yaqaanaa Washington Apple Health, 
waxaana laga yaabaa in uu kugu habboon yahay.

Waa maxay sababta aan ugu baahanahay 
caynsanaanta caafimaad?
Caynsanaanta caafimaad waxay kugu caawin kartaa 
daryeelka aasaasiga ah ee dhalinyarta ay u baahan 
yihiin—booqashooyinka takhtarka, daryeel haddii 
aad xanuunsatid ama dhaawacantid, baaritaanada 
caabuqyada galmada la isaga gudbiyo, daawooyinka 
la isku qoro, iyo isbitaal dhigid.

Caynsanaanta caafimaadka waxaa sidoo kale ka mid 
ah ka hortagga uurka, daryeelka uurka ama ridista 
uurka, iyo caafimaadka dhimirka iyo daaweynta 
daroogo isticmaalidda. 

Waa maxay kharashka 
ku kacaya caynsanaanta 
caafimaad? 
Ayadoo ku xiran dakhligaaga, waxaad 
u-qalmi kartaa caynsanaan BILAASH 
ah ama qiimahiisu hooseeyo.
Miyaan heli karaa caynsanaan caafimaad 
haddii aan jiro 19 ama ka weyn?

Haa! Waxaa jira ikhtiyaaro cusub oo loogu talogalay 
caynsanaanta caafimaad ee la goyn karo looguna 
talogalay qaangaarada. Tani waxaa loola jeedaa 
qaangaaro badan ee leh dakhliyo hooseeya iyo 
dhallin qaangaar ah ee ku jiray daryeelka korineed 
ayaa u-qalmi kara caynsanaan lacag la’aan ah. 

Miyaan heli karaa caynsanaan caafimaad 
waalidiinteyda la’aantooda?

Haa! Inta badan, dhallinyarada jirta 18 ama ka 
yar waxay la codsan karaa caynsanaan caafimaad 
waalidiintooda ama kuwa ka mas’uulka ah. Balse, 
waxaad awoodi kartaa in aad heshid caynsanaan 
caafimaad kaligaaga ah haddii adiga:

•	 Si gooni ka ah waalidiintaada/mas’uuliyiintaada 
aad u nooshahay aysana kugu sheeganin ayaga in 
aad tahay canshuur ku tiirsane.

•	 Aad uur leedahay. 

•	 Aad u baahan tahay xakameynta uurka ama 
daryeelka caabuqyada galmada la isugu gudbiyo. 

Haddii aad qabtid su’aalo ama aad u maleynaysid in 
aad ku jirtid mid ka mid ah xaaladahan, kala soo xiriirka 
khadka tooska ah ee qarsoodida, ee bilaashkana ah ee 
1-855-WAFINDER (855-923-4633) waxaadna dhahdaa: 
“Waxaan u baahanahay in aad la hadlo shaqaalaha 
u-qalmitaanka Medicaid.” Waxay kugu xirayaan qof 
kugu caawin kara in aad fahantid ikhtiyaaradaada.

Waa maxay sida iyo goorta 
aan codsan karo?

Waxaad codsan kartaa caynsanaanta wakhti kasta 
adigoo adeegsanaya Washington Healthplanfinder, 
oo ah mareegto bilaash ah, ama adigoo wacaya 
khadka tooska ah ee taleefoonka inta lagu guda 
jiro saacadaha shaqada. Waxaad sidoo kale ka heli 
kartaa caawimaad qof ahaan ah bulshadaada.

Si aad u codsatid ama aad u heshid magacyada 
dadka bulshadaada dhex jooga ("hageyaasha") ee 
kugu caawin kara in aad codsatid:

•	 Booqo www.wahealthplanfinder.org ama

•	 Wac 1-855-923-4633

Marka aad codsanaysid, waxaad u 
baahanaysaa:

•	 Macluumaad ku saabsan dakhligaaga, 
cinwaankaaga boostada, iyo faahfaahin kale. 

•	 Haddii aadan haysan cinwaan boosto, waxaad 
adeegsan kartaa cinwaanka saaxiib ama qaraabo, 
ama cinwaanka hoyga dhallinyarada ama 
dugsiga. 

Wac 1-855-WAFINDER (855-923-4633) si aad 
u heshid caawimaad, haddii adiga:

•	 Aadan haysan macluumaadka codsiga uu ku 
wayddiisanayo.

•	 Aad ka yar tahay da’da 18, aadna doonaysid 
in aad kaligaaga codsatid waalidkaaga/
mas’uulkaaga la’aantiisa kama codsan kartid 
mareegtada)

